
Удмурт кылъя но литературая школьной олимпиадалы юанъёс.  

2017-2018 дышетскон ар. 8 класс. 

 

Ортчытон дыр – 90 минут. 

Ваньмыз – 34 балл. 

 

1. Мае шуо антоним? Уно, паськыт, мур, куайыны, кизер, восьмыны  

кылъёслы антонимъёс гожтэ. (3 балл) 

 

2. Скобкаын сётэм кылъёсты текстысь буш интыосы шонер формае 

пуктылыса гожтэ. (5 балл) 

Кытчы вуттэ йонъяськон 

_____________ кык эшъёс-бубылиос. Гужем _________ соос 

__________ сиён утчаны лобизы. ___________ вуэмзы бере Тодьыез бубыли 

ненег кубиста удъёсты _______ но йонъяськыны кутскиз: «Мон чебер, юг-юг 

тодьы, сиёнэ но бакча тыр». Солэн таче ________ Гордзэ бубылиез 

жожомытизы. Вожез ________ со лобзиз. Озьы ке но, ожыт улыса _________ 

эскерыны берытскиз. Учке но, Тодьы бубылиез маин ке пызйиллям. 

Бурдъёссэ со мырдэм-мырдэм ________. Эшсэ адзыса _________ потиз ик на: 

«Юртты мыным!» 

Но бер вал ини. «Вот кытчы вуттэ йонъяськон, аксымъяськон!» – 

малпаз Горд бубыли. 

(улыны-вылыны, вуыны, асьсэос, бакча, адзыны, кыл, потыны, эш, 

выретыны, куара) 

 

3. Сётэм глаголъёсты дыръя, лицоя но лыдъя вошъялэ. (3 балл) 

Курыны,  ушъяськыны,  лусйылыны. 

 

4. Сетэм югдуръя веран. (Вань куронъёсъя гожтэм сочинение понна – 10 

балл.) 

Арлэн котькуд вакытэз ас понназ чебер но тунсыко: тол но, тулыс 

но, гужем но, сизьыл но. Вера, кудзэ соос полысь тон тужгес но 

яратиськод. Валэкты, малы. 

Ужез быдэстыкуд тыршы: 

- текстлэсь люкетъёссэ радызъя, борсьысь борсе, ог-огенызы герзаса 

сетыны; 

- предложениосысь кылъёсты удмурт синтаксислэсь катъёссэ (законъёссэ) 

лыдэ басьтыса радъяны; 

- орфографилэсь но пунктуацилэсь куронъёссэ лыдэ басьтыны; 

- выль чуръёсты (абзацъёсты) чакланы. 



5. Сётэм терминлы валэктон гожтэ. Примеръёсын юнматэ. (2 балл) 

Эпитет –  

 

6. Ма со «гражданской лирика»? Валэктэ примеръёс вылын. (3 балл) 

 

7. Кыче арын вордскиз Кузебай Герд? (1 балл) 

а) 1898                      в) 1878 

б) 1890                       г) 1990 

 

8. Кудзэ писателез «калык тушмон» шуыса, пытсэт кузя костазы? (1 

балл) 

 

а) Кузебай Герд                      в) Анатолий Леонтьев 

б) Михаил Петров                 г) Г. Красильников 

 

9. М. Петровлэн «Зангари сяськаос» веросысьтыз главной героезлэн 

фамилиез. (1 балл) 

 

а) Вершинин                   в) Макаров 

б) Рогожин                       г) Поздеев 

 

10. Вордскем шаер  сярысь визькылъёс гожтэ. (5 визькыл, котькуд 

визькыллы 1 балл) 


